
Na Yairo yɛ Yuda ɔsom mu kannifoɔ a na 
ɔsɔre Onyankopɔn na ɔkyerɛkyerɛ Onyankopɔn asɛm 
kyerɛ afoforɔ. Da bi, sɔhwɛ kɛseɛ bi baa Yairo so. Ne 

babaa a ɔdɔ no, a wadi mfeɛ
dummienu pɛ, yareeɛ. Na

ɛrekame ayɛ sɛ obiara
ntumi mmoa no. Na

ɛyɛ yarebɔne.  Na
Yairo nim sɛ

abaayewa 
no rewu. 



Onipa baako pɛ na ɔbɛtumi aboa Yairo babaa no. 
Yairo siim sɛ ɔrekɔhwehwɛ Yesu de No aba ne fie hɔ. 
Ebia na Yairo nim sɛ ne nnamfonom asomfo no 

nnye Yesu ntom. Nanso 
na ɔmfa ho. 

Na ɛtwa sɛ ɔnya
mmoa ntɛm ansa

na ne babaa
no awu. 



Yairo hunuu Yesu sɛ 
nkurɔfoɔ atwa ne ho 

ahyia. 

Ɔbuu nkotodwe
wɔ Yesu nan
ase.  Owura
a n’ani atutu
atɔ ne nsam

yi srɛɛ sɛ,
“Me ba ketewa
da hɔ a ɔrewu.

Bra na fa wo
nsa to ne so

na ebia ɔbɛnya 
ayaresa, na 

ɔbɛtena ase.”



Yesu ne Yairo kɔeɛ. 
Nanso wɔantumi amma 
wɔn ho anyɛ hare ɛsiane 
dɔm no nti. Na ɔbaa 
baako ayare pa ara 
mfirinhyia dummienu. 
Wɔakɔ adɔkotafoɔ bebree 
hɔ (ahwere ne ho sika 
nyinaa) nanso wannya 
mmoa. Oo, hwehwɛ a na 
ɔrehwehweɛ sɛ ɔbɛhunu 
Yesu!



Ɛdeɛn na abaayewa yi bɛyɛ? Abaayewa 
yi see ne ho sɛ, “Sɛ metumi de me nsa 
aka N’ataadeɛ no a, me ho bɛtɔ me.” 
Ɔbɔɔ mmɔden tuu anammɔn kɔɔ deɛ 
Yesu wɔ no. Ɛnna ɔtenee ne 
nsa, ɔsɔɔ Yesu ataadeɛ mu. 



Anwanwasɛm! 
Anwanwasɛm! Abaayewa no 
anya ayaresa. Amonom hɔ 
ara! Gyidie mu! Ɔhunuu sɛ 
ne ho atɔ no na ne ho ayɛ 
den na wayɛ mua. Nanso 
ɛnne bi kasaeɛ. Yesu bisaa 
sɛ, “Hwan na wasɔ me mu 
no?” Dɔm pii na wɔde wɔn 
nsa aka no. Nanso 
abaayewa a ɔnyaa ayaresa 
no hunuu sɛ Ɔpɛ sɛ ɔka deɛ 
asie no ho asɛm kyerɛ No. 
Suro mu, ɔkaa deɛ asie 
no nyinaa kyerɛɛ No. 



Ɛno akyi, asomfo firi Yairo fie baeɛ. Ɛbɛtumi aba 
sɛ na wɔn anim kyerɛ awerɛhosɛm no ansa na 
wɔreka. Wɔka kyerɛɛ Yairo sɛ, “Wo babaa no awu!” 

Wawu! Na biribiara aka akyi.
Ebia anka saa abaayewa

no antwentwɛn nneɛma
so a ... ebia anka ... 
Wawu!  Yairo dɔba 

abaayewa no kɔ.



Berɛ a Yesu tee asɛm 
yi no, Ɔbuaa sɛ, 
“Nsuro; gye di ara, na 
ne ho bɛtɔ no.” Sɛsɛɛ 
na yɛ a ɛyɛ den ma 
Yairo sɛ ɔbɛgye deɛ 
Yesu kaeɛ no adi. Ne 
babaa no anya awu.



Efie hɔ, obiara su twaa adwo maa abaayewa no. Yesu 
see wɔn sɛ, ɔnwuiɛ, wada.” Wɔseree No. Na wɔnim 
sɛ abaayewa no awu. 



Yesu maa wɔn nyinaa pueeɛ, maa abaayewa no so 
wɔ ne nsa so kaa sɛ, “Abaayewa ketewa, sɔre.”  Na 
Yairo wɔ hɔ.  Ne yere wɔ hɔ.  Yesu asuafoɔ baasa wɔ 

hɔ.  Wɔn nyinaa tee Yesu
anom asɛm no.  Abaayewa

ketewa a wawuo no
nso bɛte, anaa?



Abaayewa a 
wawuo no tee 
Onyankopɔn 
ahyɛdeɛ no! 
Ne kra sane 
baeɛ, na 
ɔsɔree ntɛm. 
Yesu anyane 
no afiri 
awufoɔ mu. 



Abaayewa no awofoɔ ho dwirii wɔn. Yesu ka kyerɛɛ 
wɔn sɛ wɔmma abaayewa no biribi nni. Sɛsɛɛ sɛdeɛ 
na wɔn ani asi agye afa; wɔn anisɔ a wɔbɛkyerɛ 
akyerɛ Yesu. Ne dɔ nwanwasoɔ ne ne tumi gyee 
wɔn babaa no firii 
awufoɔ mu. 



Abaayewa Ɔtenaa Nkwa mu Mprenu

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Marko 5, Luka 8

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

